
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS

01 Nr. 060/01-23707/2019
Datë. 27.06.2019
PROCESVERBAL

Nga mbledhja e gjashtë e rregullt e Kuvendit të Komunës së Gjakovës për vitin 2019, e mbajtur me datën 27.06.2019, me fillim në orën 10.00, në objektin e Komunës në Rr. “UÇK” në ( ish objekti i BANKOS-it) kati i –IV-  Salla e Kuvendit të Komunës .
Mbledhjen e kryesoi: Kryesuesi i Kuvendit të Komunës,  z. Anton Shala . 

Në mbledhje marrin pjesë 34 anëtarë të Kuvendit të Komunës: z. Haxhi Sejdiu, z.Xhavit Alijaj, z. Nik Hyseni, z. Jusuf Osmani, z. Shaban Luma, znj. Teuta Pallaska-Milla, znj. Florentina Gjergjaj, znj. Albina Sadrija, z. Muharrem Musa, z. Basri Komoni, znj. Diana Qarkaxhija, znj. Klatrina Biblekaj,  znj. Edi Puka, z. Ali Tafarshiku, z. Bekim Jupa, znj. Miranada Lushaj, znj. Dafina Syla, z. Rrok Luli z. Bashkim Gashaj, z. Agon Batusha, znj. Mimoza Shala, znj. Lirika Komoni, z. Kreshnik Alijaj, z. Sadik Hoti, znj. Saranda Hoda, z. Bekim Ermeni, znj. Besarta Lekaj  z. Anton Shala, z. Zef Komani, znj. Arjeta Gjoklaj, z. Fazli Hoxha, znj. Valentina Alijaj, z. Edmond Dushi, z. Shpend Kumnova .
Mungojnë: znj. Drita Buza , me arsye .
Të pranishëm të tjerë: Kryetari i Komunës së Gjakovës z. Ardian Gjini, Drejtorët e Drejtorive Komunale, përfaqësues të ZKKK-së, përfaqësues të OJQ-ve, përfaqësues të OSBE-së, zyrtarët për informim, zyrtarë të tjerë Komunal, si dhe përfaqësues nga  mediat e shkruara  dhe elektronike dhe qytetarë dhe zyrtar të tjerë të Komunës së Gjakovës. 
Kryesuesi: I nderuar Kryetari i Komunës së Gjakovës z. Ardian Gjini, të nderuar anëtarë të pranishëm të Kuvendit të Komunës, Drejtor të drejtorive Komunale, te nderuar përfaqësues të OSBE-së, të nderuar përfaqësues të Mediave, të nderur të Pranishëm .
Sot do ta kemi mbledhjen e gjashtë të  rregullt të Kuvendit të Komunës për vitin 2019,  Fillimisht ju njoftoj se dy anëtarët e Kuvendit nga Subjekti Politik Alternativa z. Jeton Vorfi dhe znj. Hana Zeka kanë dhënë dorëheqje nga Kuvendi dhe ne i kemi ndjekur procedurat ligjore dhe tani është bërë zëvendësimi i tyre nga KQZ-ja me dy anëtarët e ri nga i njëjti subjekt politik bazuar në rezultatet e zgjedhjeve dhe anëtarët e ri janë znj. Kaltrina Bibleka, dhe z. Ali Tafashiku .
Kuvendi për këtë mbledhje i ka 35 anëtarë, Të pranishëm në këtë mbledhje janë:34 sepse znj. Drita Buza Mungon me arsye, meqenëse kemi koriumin po fillojmë me mbledhjen .
Para se te fillojmë me rendin e  ditës fillimisht e ftoj znj. Kaltrina  Biblekaj që të bëjë Betimin si anëtare e Kuvendit të Komunës së Gjakovës.
znj. Kaltrina Biblekaj : U betua si  anëtare e Kuvendit të Komunës 
Kryesuesi:  E ftoj z. Ali Tafarshiku që të bëjë Betimin si anëtar  i Kuvendit të Komunës së Gjakovës .
z. Ali Tafarshiku : U betua si  anëtar i Kuvendit të Komunës 
Kryesuesi : Urime për marrjen e  mandatit për anëtarët e ri të Kuvenduat ju uroj punë të mbar dhe suksese të mëtutjeshëm . Rendin e ditës për këtë mbledhje e keni marrë së bashku me ftesën dhe materialin e mbledhjes sipas afateve të përcaktuara, ka dikush ndonjë diskutim vërejtje apo sugjerim për rendin e ditës nëse jo atëherë e qes në Votim:  kush është për, kundër , abstenim . Nga anëtaret e pranishëm e Kuvendit të Komunës unanimisht u votua rendi i ditës  

Pas votimit u miratua  Ky :  
REND DITE 

1. Shqyrtimi i Procesverbalit nga mbledhja e mbajtur me dt.03.06.2019.

2. Shqyrtimi dhe miratimi i Kornizës Afatmesme Buxhetore  ( KAB)2020-202.2
3.  Plani Lokal i Veprimit në Mjedis për Komunën e Gjakovës 2019-2023 .

4.  Planin Lokal i Veprimit në Biodiversitet (PLVB) të Komunës së Gjakovës 2019-2023.

5. Themelimi i  Komitetit Konsultativ për personat me Aftësi të Kufizuara .

6. Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.011/01-3292 i datës 31.01.2019 për shfuqizimin e P.RR.U. “ Sadik Stavileci dhe UÇK”

7. Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.463/01-3303 i datës 04.12.2019 për ndryshimin e  vendimit për dhënien në shfrytëzim të Pronës Komunale

8. Të Ndryshime 

1. Pika e parë e rendit të ditës:  Shqyrtimi i Procesverbalit të mbledhjes së mbajtur me dt. 03.06.2019.

Kryesuesi:  Për këtë pik të rendit të ditës e kemi Shqyrtimi i Procesverbalit të mbledhjes së mbajtur me dt. 03.06.2019   a ka dikush ndonjë vërejtje  ose sugjerim sa i përket këtij procesverbali .
Kryesuesi: Meqenëse nuk ka diskutime E qes në Votim miratimin e Procesverbalit pa vërejtjet.
 Kush është: për, kundër, abstenim.
Nga anëtarët e Kuvendit të Komunës Unanimisht u votua pro procesverbalit nga mbledhja e kaluar e mbajtur me dt. 03.06.2019.
2. Pika e dytë e rendit të ditës: Shqyrtimi dhe miratimi i Kornizës Afatmesme Buxhetore  ( KAB)2020-2023.

Kryesuesi: Për këtë pikë të rendit të ditës e kemi, Shqyrtimi dhe miratimi i Kornizës Afatmesme Buxhetore  ( KAB)2020-2023, komuna i ka ndjekur të gjitha procedurat ligjore për përgatitjen dhe hartimin  e këtij dokumenti janë zhvilluar edhe diskutimet publike andaj për prezantimin kësaj pike e ftoj Drejtorin e Drejtorisë për Buxhet dhe Financa z. Durim Halilaj që ta merr fjalën  . 

z. Durim Halilaj: Komuna e Gjakovës duke u bazuar në qarkoren e parë buxhetore të lëshuar nga Ministria e Financave ku janë caktuar limitet e para buxhetore për Komunat për periudhën 3 vjeçare 2020-2022 në mesin e të cilave edhe për Komunën e Gjakovës e ka përgatitur Kornizën Afatmesme Buxhetore (KAB)  2020-2022. Në procesin e realizimit të prioriteteve të Qeverisë komunale rëndësi e veçantë i kushtohet qëndrueshmërisë buxhetore dhe projeksioneve makro-fiskale për periudhën afatmesme. Në këtë drejtim do të punohet që të vazhdohet me ritmin e ngritjes së vazhdueshme të investimeve kapitale, pastaj të ruhet stabiliteti buxhetor, ngarkesë të ultë të biznesit me tatime si dhe rritja e nivelit të grumbullimit të hyrave vetanake.
Sipas KASH-it të Republikës së Kosovës dhe Qarkores së parë buxhetore nr.2020/01 për Komuna të dt. 15.05.2019 dhe në bazë të shënimeve statistikore të regjistrimit të fundit të popullsisë së Kosovës të vitit 2011, rrjedhë se Komuna e Gjakovës ka 94.556 banorë, dhe nga Komisioni i Grandeve – MF për vitin 2020 Komunës sonë iu është ndarë buxhet fillestar në shumë prej 27,252,717.00 €, nga te cilat Grant Qeveritar 23,414,407.00 € (84.82%), të hyra vetanake 3,722,367.00 (14.10%), financim për teatro 115,943.00 (1.08%) i cili buxhet përbën shumën prej 27,252,717.00 €, apo për + 2,467,544.00 € në total më i lartë se për vitin aktual 2019.
Po ju njoftoj se në vitin 2020 do të hyj në fuqi edhe ligji i ri i pagave për të gjitha kategoritë dhe do të ndryshojnë kufijtë preliminar dhe pavarësisht përpjekjeve tona për të arrit përafërsi nuk e dimë saktë vlerën e tyre .

Financimi komunal përfshinë: grandet specifike operative për arsim para universitar dhe shëndetësi primare, grandet për kompetencat e shtuara, të hyrat vetanake të komunave, transferet për kompetencat e deleguara, grantet e jashtëzakonshme, ndihma financiare nga jashtë. Ndërsa, aspekti i huamarrjes së komunave do të jetë si opsion i mundshëm i financimit që është paraparë në ligjin përkatës dhe në kuadër të rregullave fiskale të përcaktuar në LMFPP të dakorduar me Misionin e FMN-së. 

Të gjitha të hyrat nga burimet në vijim janë të hyra vetanake të Komunës: tatimi në pronë, taksat komunale, gjobat, tarifat dhe pagesat në pajtim me autoritetin që u është dhënë komunave me LFPL. 

Komunat pranojnë Grande Operative nga Buxheti i Republikës së Kosovës dhe ato janë: Grandi i Përgjithshëm, Grandi Specifik për Arsim dhe Grandi Specifik për Shëndetësi, përfshirë financimin për shëndetësi sekondare. Grandet bazohen në kritere të drejta, transparente dhe objektive, duke ju dhënë kështu komunave pavarësi më të madhe në alokimin dhe shpenzimin e tyre. 
znj. Florentina Gjergjaj: Këtë dokument e kemi shqyrtuar edhe në KPF dhe konsiderojmë se është një dokument gjithëpërfshirës ku nuk mbetet asnjë cep i territorit të komunës së Gjakovës pa u prekur nga investimet e projekteve, fakti që kemi pasur një rritje prej 10% të buxhetit është një emirë shtesë kjo dhe dëshmi e punës së madhe që po bëhet në Komunën e Gjakovës, ju ftoj ta mbështesim këtë dokument dhe projektet që po realizohen në komunën e Gjakovës . Dua të ndalemi në realizimin teknik të këtij dokumenti i cili është i pasuruar me shumë projekte, por janë disa mangësi teknike ku në disa drejtori objektivat nuk janë të parashtruara qartë dhe  në mënyrë profesionale  ku në shumë raste ka objektiva të mëdha ndërsa buxheti i paraparë është i limituar ose në disa drejtori janë parapare investime të mesha në teknologji kurse në listën  investimeve nuk ka të paraparë investimi në teknologji. Ne kemi kërkuar rritje të buxhetit në DZHE për shkak se përshihet Zhvillimi Ekonomik i Komunës dhe nuk është rritur buxheti për këtë drejtori andaj kërkojmë që të kushtohet më shumë rendësi kësaj drejtorie  .
z. Bekim Jupa: Tek ndarja e Buxhetit në drejtori të ndryshme qe dy vite kemi kërkesa të shumta nga Klubet sportive dhe nga organizatat e ndryshme kulturore për subvencione në Drejtorinë e Kulturës dhe çdo herë po vijmë në situata kur po detyrohemi të nxjerrim vendime veç e veç për të gjitha kërkesat andaj ne kemi kërkuar që të ndahet buxhet ku do të parashihen këto kërkesa, tek Drejtoria e Bujqësisë kemi kërkuar që të kemi një buxhet për hapjen e rrugëve fushore. Në listën e investimeve kapitale është një listë e mirë e investimeve por prap po na përcjellin problemet e vitit të kaluar sepse rrugët nuk janë të ndara me emra por vetëm të përfshinë me emër të fshatit si dhe në fshatin Osek Hyl ku janë të ndara në dy kode ku është shënuar ndërtimi dhe asfaltimi i rrugëve në Osek Hyl, dhe kërkesa e komunitetit është  që rruga Dervish Shaqa të jetë e cekur me emër, si dhe kemi kërkesë të komuniteti që rruga me emrin Meshari që lidhe rajonin e  Dushkajës me Rekën e mirë  si dhe rruga rreth aeroportit në fshatin Qerim dhe Lugbunar dhe rruga vëllezërit Ramaja që janë 16 shtëpi dhe distancë është e vogël kështu që kërkojmë që të parashihen në Buxhet për vitin e ardhëshëm . 
z. Bekim Ermeni: Ky dokument i ka disa mangësi dhe fillimisht po fillojmë nga përmbajtja ku jemi dëshmitar se ky dokument është kopipast i viteve paraprake ku është e njëjta logjikë dhe paraqitet drejtoritë me objektiva e nuk ka aktivitete dhe për me i arritur objektivat nevojiten aktivitetet dhe ato pa mjetet pa buxhet nuk kryhen , pra ky buxhet nuk është i harmonizuar , Për listën  e projekteve tek  investimet kapitale me qenes shumica e projekteve realizohen nga Drejtoria  e Shërbimeve Publike dhe kur e analizojmë atë  del se mbi 70% kemi të bëjmë me asfaltimin e  rrugëve dhe këto projekte nuk po mbështeten me trajtimin  e ujerave të zeza  që është problem madhor në zonat rurale, problem tjetër është projektet dy vjeçare, gjithashtu jemi pajtuar që zhavorri të zvogëlohet ndërsa këtu po rritet . Në mbledhjen e KPF-së iu pajtuam që të kemi një kod për ndërtimin e  një salle të edukatës fizike në Shkollën e mesme Ekonomie Kadri Kusari  ku janë 1000 nxënës dhe nuk kanë sall të edukatës fizike andaj duhet të gjejmë një kod dhe ta kryejmë atë projekt e jo ta dërgojmë në ministri apo të thuhet se do të gjinden donacione, unë i propozova drejtorit në mbledhjen e KPF-së se ku mundet ti gjej mjetet .
znj. Diana Qarkaxhija: E përkrahi parafolësin që duhet të ndërtohet një sallë e edukatës fizike për atë shkollë si dhe tek lista e projekteve në këtë dokument është planifikuar ndërtimi i një kopshti andaj kishte me qenë mire që projektet ta kenë një emërim dhe të dihet saktë se ku është planifikuar të ndërtohet si dhe të dihet  pse po ndërtohet kur e dimë se në Kosovë tani i kemi me dhjetëra shkolla që kanë mbetur pa fëmijë . Numri i stafit në fushën e arsimit për tri vitet e ardhshme mbetet i njëjtë, kur në mbledhjen e   fundit është sjellë një raport në të cilin shihe qartë se numri i nxënësve në shkollat tona dita e ditës po bije andaj kërkoj që të bëhet një riorganizim më i mirë në arsim dhe me pensionimin e kolegët arsimtar të zëvendësohen dhe të shuhen paralelet dhe kështu ët reduktohet numri i mësimdhënësve të tepërt   
z. Edmond Dushi: Lidhur me këtë dokument edhe unë pajtohem me parafolësin z. Eremeni  se është i njëjti si në vitet e kaluara dhe janë paraqitur të njëjtat synime andaj unë pyes a thua nuk janë arritur as një synim nga vitet paraprake, por megjithatë unë e vlerësoj pozitiv këtë dokument sidomos tek grandi për arsim, si dhe tek  financimi i teatrit  shpresoj s etani teatri i Qytetit është në rrugë të mbarë. Në faqen 13 në tabelën nr 3 tek të hyrat vetanake për komunën e  Gjakovës  dhe tabela me të hyrat e cila ka rritje me të hyrat me tabelën e vit të kaluar por në vitin e  kaluar këto të hyrat janë ndarë ndërsa në këtë vit nuk janë specifike, tek pjesa e përshkrimit të objektivave të drejtorive ku në DZHE  ku tek lista e projekteve janë paraqitur 10 projekte dhe as njëra nuk ndërlidhet me objektivat  andaj kërkojmë që të kemi një ndërlidhje sepse nuk mundemi të dimë se  a janë realizuar ato objektiva , tek DUMM për hartimin  e  Hartës Zonale dhe të PZHK janë ndarë 50,000€ ndërsa për vendosjen e numrave në rrugët e komunës janë ndarë 100.000€, renovimi i pallatit të kulturë i Muzeut , i qendrës rinore përsëritën për çdo vit dhe nuk realizohen , për ndërtimin e një qerdheje nuk caktohet ku do të ndërtohet andaj kërkojmë që të kemi specifika për këto projekte . Pozitive në këtë dokument  është tek buxhetimi i përgjegjshëm gjinor ku janë paraqitur se a kanë fituar njëjtë nga Komuna meshkujt dhe Femrat dhe kjo është buxhetimi i përgjegjshëm gjinor. 
znj. Valentina Alijaj: Pajtohem me parafolësit lidhur me shqetësimin për ujërat e zeza dhe kanalizimin që janë mjaft preokopuese në Komunën tonë si dhe për rregullimin dhe ndarjen e hapsirave të nevojçëshme për varreza që qytetarët e komunës tonë kanë kërkuar vazhdimisht andaj duhet që të bëhet një zgjidhej dhe të jenë të  papara në Buxhetin e vitin 2020.
z. Agon Batusha: Shumica e projekteve që janë paraqitur në listën e projekteve kapitale janë paraqitur vetëm me emrat  të fshatrave që në të kaluarën nuk ka qenë kjo praktik sepse ne nuk e dimë se cila rrugë do të ndërtohet dhe kërkojmë që të specifikohet sepse kjo është një mundësi me i kënaq apetitet e drejtorëve dhe të qeverisjes.
Qeveria po thotë se e kemi prioritet qendrën e  qytetit, si mund të jetë prioritet kur edhe tri vite parashihet të ndërtohet  në qendër pse nuk ndahen të gjitha mjetet dhe të kryhet  ky projekt, pra këto projekte janë të keq planifikuara dhe të keq menaxhuara  dhe kjo është prezantuar edhe në raportin e auditorit. 
Pajtona me parafolësit se është kopje e viteve të kaluara dhe me këtë buxhet nuk ka zhvillim ekomomik sepse ne po i shohim edhe qytetarët që po ikin nga gjakova dhe nga Kosova .  Në KPF kamë kërkuar që kur të diskutohen për KAB të jenë prezent të gjithë Drejtorët dhe të përgjigjen për pjesën e vet. Në vitin e ardhshëm do të filloj  edhe projekti i Qershisë së Vjetër dhe paramendoni se si do të duket qyteti kut të fillojnë ato punime . Kryetari ka thënë se kur të hapet rruga e Qendrës me të gjitha infrastruktura do të kryhen përnjëherë ndërsa tani po del e kundërta dhe këtë po e pësojnë qytetarët.  Për rini nga 20,000€ në dy vitet e ardhshme ka rënë në 10,000  arsyen duhet të na jep DKRS-ja ndërsa për shëndetësi mungojnë barnat esenciale.  E mbështesim kërkesën e z. Ermeni për Sallën e Edukatës fizike në Shkollën Kadri Kusari. 
z. Shpend Kumnova: Ky është një dokument i hartuar mjaftë mirë dhe është gjithëpërfshirës dhe i qëndrueshëm, dhe ka një kohezion me listën e projekteve kapitale. Në listën e projekteve kapitale në drejtorinë për Shërbime Publike shihet se në 3 vitet e ardhshme do të përmbyllen të gjitha projektet në infrastrukturë në tërë territorin e komunës së Gjakovës, tek drejtoria për shëndetësi mendoj se piken 8  që është e paraparë të realizohet në vitin  2021 ti japi prioritet dhe ta vendosim në vitin 2020 për shaka se mungon edh enë spitalin regjional ky shërbim dhe do të ju shërbej shumë  qytetarëve të komosë sonë , propozoj që DKRS-së ti a ngrisim buxhetin sidomos tek subvencionet si dhe kërkojmë që DHZHE-së duhet ti ngrisim buxhetin për zhvillimin e projekteve që i ka të parapara, andaj mendoj se ky dokument është mirë i harta dhe duhet ta përkrahim të gjitha. 

z. Ali Tafarshiku: Këtë dokument e kemi analizuar me kujdes dhe dje është mbajtur debati publik me qytetarët dhe nuk e di se në këtë listë  janë të përfshira rekomandimet e qytetarëve sepse ky material është shpërndarë para një jave dhe tani këtu nuk janë përfshirë sugjerimet e qytetarëve . Në listën e investimeve kapitale tek sanimi i rrugëve me asfalt janë  ndarë 1.8 milion euro në vitin 2022  a është gabim apo si është puna, tek kodet për asfaltin e rrugëve kemi përgjithësim tek rrugët në çabrat cilat rrugë janë paraparë , tek zgjerim i rrugës Nënë Tereza me intereson se a ka projekt zgjerim i kësaj rruge a është mbajt debat publik me qytetarët dhe me bizneset, a është aq e nevojshme që të kemi një investim të tillë në qendër të Gjakovës.  Tek projekte e DZHE-së janë paraparë projekte infrastrukturore, kryetari e ka cek se punimet për zonën ekonomike amerikane do të fillojnë në këtë vit dhe këtu nuk ka buxhet të paraparë. Rivitalizimi i Qendrave rinore ka qen premtim i AAK-së dhe deri në vitin 2021 nuk është paraparë, tek pika e zezë  në vitin 2017 ka qenë e përzgjedhur kompania për ndërtimin e kanalizimit dhe është thirret operatori ekonomi i është thënë se nuk ka mjete për këtë projekt dhe tani po thuhet këtu se do të ndërtohet rrugët e reja e si mund të bëhet kjo pa u ndërtuar kanalizimet, si dhe  dje e ka pranuar kryetari një ankesë nga banorët e lagjes  Dom Gjoni në fshatin Kushavec që një rrugë ka qenë në projekt të viti 2018 dhe i është hekur  nga investimet  e kjo është diskimin . 
z. Muharrem Musa: Kërkoj që ti japin më shumë hapësirë  Shkollave dhe Rrugëve regjionale për ndërtimin e trotuareve  për nxënës sepse ka shumë rrezik për nxënësit që kalojnë në këto rrugë, si dhe e falënderoj z. Jupa për rrugët në Qerim dhe në Lugbunar dhe shpresojmë se pas përfundimit të rreth rrotullimit në magjistrale të ndërtohen edhe këto rrugë .   

z. Rrok Luli: Kërkoj nga ju z. Kryesuesi që të gjithë atyre që kalojnë kohën e paraparë dhe ti a tërhiqni vërejtjen dhe kërkoj nga të gjithë anëtarët e Kuvendit që ti përmbaheni rregullores, si dhe drejtorët mos të flasin nga vendi.

Për këtë dokument u fol shumë por unë dua të ndalem në disa pika si Psh. Në fshatin Dujakë është e paraparë një rrugë të ndërtohet për dy vite që mendoj se nuk është në rregull sepse pasi të fillojnë punimet në disa faza mbetet për vitin tjetër dhe pastaj shkaktohen dëmtime dhe humbje për komunën andaj kërkoj që nëse nuk mundet të përfundoj në këtë vit të mbetet projektet për vitin tjetër  . Është e vërtet që ka punime gjithandej në Komunë sepse Kryetari i Komunës është nënkryetar i AAK-së Ministër i Infrastrukturës ka qenë Kryetari i Komunës, dhe Kryeministër është po thaj se i kësaj ane .
Kryesuesi: Ne deri më tani i kemi respektuar anëtarët e kuvendit dhe i kemi toleruar më shumë sa që ka qenë nevoja por mos të mendoj askush se këtu do të lejojmë të shkelet rregullorja dhe të bëjë ashtu siç dojë vet. 

z. Shpend Kumnova: Unë kamë një kërkesë për Kryetarin e  Komunës lidhur me atë që u përmend më herët për rrugët në fshatin Kushavec a do të rregullohen të gjitha problemet e banorëve të këtij fshati nga komuna kërkoj përgjigjeje të drejtë për drejtë e mos të manipulohet me këta banorë nga askush sikurse u bë sot këtu .
z. Xhavit Alijaj: U përmend nga parafolësi viti 2013 ne të gjithë e dimë se si është sjellë e si ka vepruar pushteti i  asaj kohe me ndarje me përqarje e me sjellje tjera dhe tani prapë ankoheni se nuk është duke u bërë asgjë  dilni e shikoni nuk ka vend që nuk punohet gjemi dy projekte që kanë mbetur pa u realizua unë do ti dërgoj në ministri dhe do të realizohen, ju për 4 vite me kryetaren tënde komunën e Gjakovë e keni sjellë në vdekje klinike dhe tani me këtë qeverisje të nivelit Qendror dhe Lokal janë ka vijnë milionat në Gjakovë dhe ju nuk po i shihni .
znj. Mimoza Shala : Unë dua ta pyes z. Xhavit Alijaj se kush je ti që e thua se dërgomi mua dhe unë ti kryej .
z. Xhavit Alijaj: Unë nuk pata asgjë personale por unë jam qaty ku mundem dhe do të bëjë për Komunën e Gjakovës 
znj. Edi Puka: Pajtona me znj. Mimoza dhe  Ministrit drejtorit dhe institucionet duhet të punojnë me prioritete e jo të personalizohen në këtë mënyrë . 
znj. Mimoza Shala : Unë nuk e mora personale por ajo që ti e the është në kundërshtim me ligjin. 
z. Durim Halilaj: Për sa i përket rritjes së subvencioneve e kemi një limit të caktuar nga Ministria dhe nuk i kemi mundësi me i tejkalua, ndërsa për sa i përket kërkesave të drejtorive kanë qenë mbi 40 milion por mundësit buxhetore janë këto, për rritje dhe zhvillim ekonomik kur kemi ardhur ne 23 milion  ka qen buxheti ndërsa në vitin tjetër është mbi  27 milion çka është ky a nuk është rritje dhe zhvillim ekonomik . 
Lista  projekteve të gjitha komunat  i kanë listën e projekteve vetëm ndërtimi dhe asfaltimin e  rrugëve dhe ne i kemi me emra të fshatrave ku do të ndërtohen , projektet janë një vjeçare nuk janë ashtu siç  u tha , për rrugën e Domgjonëve në vitin e kaluar janë tërhequr mbi një milion nga përmbaruesit për shkak të borxheve të qeverisjes së kaluar  .
Kryetari: Të gjithë anëtarët e kuvendit mundën të diskutojnë dhe të shprehin mendimin e  tyre por kemi më pak se 18 milion euro që janë prokuruar nga viti 2013 deri në vitin 2017 në total , ndërsa   vetëm në këtë vit janë prokuruar 22 milion euro nga Komuna e Gjakovës dhe vetëm në vitin  2019 prokurimi do të tejkaloj dy fish  prokurimin e 4 viteve të kaluara. Për Mimozën është normale se ka vendime politike ku shkojnë investimet dhe për këtë zgjidhen njerëzit politik , dhe është mirë që Qeveria Haradinaj që po i sjell investime milionëshe në Gjakovës, sepse ish kryeministri i ka investuar 27 milion euro në Pejë dhe vetëm 200,000 euro në Gjakovë . Vetëm Investime e komunës pa ato të qeverisë janë rritur për 80% në këtë vite për shkak se janë tejkaluar të hyrat në vitin e kaluar dhe prapë në këtë vit janë tejkaluar normat tatimore pa i rritur normat tatimore dhe pa ndryshuar asgjë dhe do të kemi prap bartje në vitin e ardhshëm. 
Buxhetimi dy vjeçar na sjell problem dhe ne nuk mundemi ta dimë para masën saktë të një rrugë sepse ka specifikat e veta e kjo është arsyeja që ne në vitin e dytë i qesim një pjesë në mënyrë që mos të na kthehen mjetet e grandit të vitin të kaluar, projekti i çarshisë është tri vjeçar sepse do të punohet në faza nuk mundemi me e qel krejt  çarshinë menjëherë. Për kodet e rrugëve shkoni edhe komunat tjera i kanë asfaltimi i rrugëve në fshatra as gjë më shumë ndërsa ne i kemi me emërtime të të gjitha fshatrave ku do të investohen . nga viti 2021 fillon faza e trajtimit të ujerave të zeza nga Bashkimi Evropian dhe ne do të ndërtojmë rrugët ndërsa kanalizimi do të kryhet me atë fond dhe kjo është arsyeja , ne do të intervenojmë në disa vende që janë më emergjente . Për çështjen e rrugës kryesore do të zgjerohet deh mos harroni se jemi në sistem politik dhe ne i kemi vizituar të gjitha ato rrugë dhe qytetarët jo vetëm që janë konsultuar por edhe kanë votuar për atë projekt sepse ka qenë i shtypur në 8000 kopje rruga do të zgjerohet në dy anët nga 50 cm, dhe gypi kryesor i ujit është i ndërruar në atë pjesë. Për sallën e Sportit në SHME “Kadri Kusari” do të provojmë që ti nxjerrim nga ministria. E kemi në plan me i ndërtua 6 qerdhe dhe në buxhet do të specifikohen. Për fshatin Kushavec premtim i imi ka qenë rruga Dol Kushavec që ka filluar me u ndërtua dhe në vitin tjetër do të kryhen edhe lagja Domgjon dhe muri mbrojtës që me vite shembet .
znj. Mimoza Shala: Kryetar të përgëzoj për provojnë me arsyetua dhe me dhen përgjigjet që nuk u kërkuan , vazhdimisht thuani është projekt i shijes time por dikujt nuk i pëlqen ajo shije sepse  duhet të konsultoheni dhe ti merrni mendimet e të tjerëve .
Kryetari: Unë ju thash se në 8000 kopje e kamë shpërndarë programin tim zgjedhor dhe në ato kopje kanë qenë të specifikuara saktë të gjitha këto projekte dhe qytetarët e Gjakovës kanë votuar për ato projekte dhe nuk ka raste ma legjitim se kjo . Për parkun ka pasur obstruksione vetëm që kanë pasur dëshirë me më pengu por nuk do të kenë mundësi me më pengu dhe aj projekt do të realizohet dhe do të mburreni të gjithë me atë park.
z. Bekim Ermeni: Sot jemi pra miratimit të një dokumenti që do të kaloj në procedura të tjera në  dëgjime buxhetore dhe do të vjen prapë në shtator për miratim dhe ne sot po bëjmë vërejtje dh sugjerim e që të hyjnë në ketë dokument . Unë dhe qytetarët e komunës së Gjakovës duhet ti gëzohemi çdo çendi që investohet në Komunën e Gjakovës , por unë dola që të kemi të qartë se a mundemi ti premtojmë nxënësve të asaj shkolle se do të nderohet në vitin 2020 ajo sallë apo jo . 
Kryesuesi : Meqenëse nuk ka diskutime, e qes në votim, miratimi i Kornizës Afatmesme Buxhetore  ( KAB)2020-202 .  kush është për, kundër, abstenim. Nga anëtarët e pranishëm të Kuvendit të Komunës u votua kështu:  23 pro, 5 kundër. 4 abstenim. Pas votimit të bërë Kuvendi e miratoi këtë : 
VENDIM

Për miratimin e Kornizës Afatmesme Buxhetore (KAB) 2020 -2022
1. Aprovohet Korniza Afatmesme Buxhetore (KAB) në kufijtë preliminar të Buxhetit Komunal të Komunës së Gjakovës për periudhën 2020– 2022 e propozuar nga Drejtoria për Buxhet dhe Financa.

2. Pjesë përbërëse e këtij vendimi është Korniza Afatmesme Buxhetore (KAB) 2020 – 2022, dhe Buxhetimi i Përgjithshëm Gjinor (BPGJ) 2020.

3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
3. Pika e tretë e rendit të ditës: Plani Lokal i Veprimit në Mjedis për Komunën e Gjakovës 2019-2023
z. Arben Bakalli: Komuna  e Gjakovës konkretisht Drejtoria për Urbanizëm dhe mbrojte të mjedisit përmes procedurave të prokurimit publike ka kontraktuar organizatën mjedisore për punimin e këtyre planeve dhe janë ndjekur të gjitha procedurat ligjore dhe është shqyrtuar edhe në mbledhjen e  KPF-së dhe ju kemi dorëzuar sot për shqyrtim dhe miratim, të gjitha të dhënat janë të prezantuara në dokumentin e prezantuara me kohë andaj jam këtu për sqarime  të më tejme nëse kërkohet nga ju .
Kryesuesi: E hapi diskutimin për këtë pikë ët rendit ët ditës  .
z. Agon Batusha: Është bërë një punë e mirë në hartimin e këtij dokumenti të cilin e kemi shqyrtuar dy herë në KPF këto janë dokumente bazike për çdo qeverisje andaj ne i mbështesim miratimin e këtyre dokumenteve .
z. Ali Tafarshiku: Ne i kemi analizuar këto plane dhe në përgjithësi janë dokumente të mira por  në disa tabela mungojnë prioritete që do të ndërmerren dhe ndarja e përgjegjësive në bazë të këtij plani, andaj kërkojmë që të plotësohet edhe kjo rubrikë me prioritete dhe për përgjegjësit për të gjitha ato që janë të përfshira në këtë dokument .  
Kryesuesi: Meqenëse nuk ka diskutime, e qes në votim  Plani Lokal i Veprimit në Mjedis për Komunën e Gjakovës 2019-2023, Kush është për, kundër, abstenim. Nga anëtarët e pranishëm të Kuvendit të Komunës unanimisht u votua pro  . Pas votimit të bërë Kuvendi e miratoi këtë :
V E N D I M 

Për

 miratimin e  Planit Lokal të Veprimit në Mjedis  2019-2023
1.Kuvendi i Komunë së Gjakovës miraton Planin Lokal të Veprimit në Mjedis për Komunën e  Gjakovës 2019-2023.
2. Pjesa përbërës e këtij vendimi është Plani Lokal i Veprimit në Mjedis  për Komunën e  Gjakovës 2019-2023.
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

4. Pika e katërt  e rendit të ditës : Planin Lokal i Veprimit në Biodiversitet (PLVB) të Komunës së Gjakovës 2019-2023.
Kryesuesi: Për  këtë pikë të rendit të ditës e kemi Planin Lokal i Veprimit në Biodiversitet (PLVB) të Komunës së Gjakovës 2019-2023, është diskutuar edhe në mbledhjen Komitetit për Politike dhe financa andaj e ftoj Drejtorin e DUMM-së z. Arben Bakalli që ta merr fjalën.  
z. Arben Bakalli: Planin Lokal i Veprimit në Biodiversitet (PLVB) të Komunës së Gjakovës 2019-2023  është një dokument në të cilin përshihet ruajtja dhe kujdesi për ujin, ajrin dhe trajtimin e mbeturinave stabilizimin e klimës të gjitha  ky dokument është diskutuar edhe në mbledhjen e KPF-së dhe dhënat janë të prezantuara në dokumentin e prezantuara me kohë andaj jam këtu për sqarime e më tejme nëse kërkohet nga ju .
Kryesuesi: E hapi diskutimin për këtë pikë
Kryesuesi: Meqenëse nuk ka diskutime, e qes në votim  Planin Lokal i Veprimit në Biodiversitet (PLVB) të Komunës së Gjakovës 2019-2023, Kush është për, kundër, abstenim. Nga anëtarët e pranishëm të Kuvendit të Komunës unanimisht u votua pro  . Pas votimit të bërë Kuvendi e miratoi këtë :
V E N D I M 

Për miratimin e  Planit Lokal të Veprimit në Biodiversitet 2019-2023
1.Kuvendi i Komunë së Gjakovës miraton Planin Lokal të Veprimit në Biodiversitet (PLVB) të Komunës së Gjakovës për periudhën 2019-2023.

2. Pjesa përbërës e këtij vendimi është Plani Lokal i Veprimit në Biodiversitet (PLVB) i Komunës së Gjakovës për periudhën 2019-2023.
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

5.Pika e pestë e rendit të ditës: Themelimi i  Komitetit Konsultativ për personat me Aftësi të Kufizuara .

Kryesuesi: Për këtë pikë të rendit të ditës e kemi kërkesën për Themelimi i  Komitetit Konsultativ për personat me Aftësi të Kufizuara, kjo është kërkesë e zyrës së Kryeministrit për Qeverisje të mirë kemi pasur takime dhe me përfaqësuesit e shoqatave të personave me aftësi të kufizuara është një komiteti i cili fillimisht duhet të nxjerrët vendimi për themelimin e  komitete pastaj me një vendim të paneli përzgjedhës i cili do të hap konkursin publik dhe do ti zhvilloj të gjitha procedurat për  themelimin e komitetit konsultativ për personat me aftësi të kufizuara. 

A ka diskutime meqenëse nuk ka diskutime, e qes në votim  fillimisht themelimin e Komiteti për Personat me aftësi të Kufizuara dhe pastaj e formojmë panelin Përzgjedhës , Kush është për, kundër, abstenim. Nga anëtarët e pranishëm të Kuvendit të Komunës unanimisht u votua pro  . Pas votimit të bërë Kuvendi e miratoi këtë :
V E N D I M

Për  Themelimin  e Komitetit Konsultativ për personat me Aftësi të Kufizuara  .

1. Aprovohet kërkesa për Themelimin  e Komitetit Konsultativ për personat me Aftësi të Kufizuara në Komunën e Gjakovës .   
2. Për organizimin dhe zgjedhjen e Komitetit konsultativ për personat me Aftësi të Kufizuara në Komunën e Gjakovës do të veprohet në bazë të procedurave të parapara në Udhëzimit Administrativ (MAPL) Nr. 01/2016, për procedurën e Themelimit, Organizimit dhe Kompetencat e Komiteteve Konsultative në Komuna .

3. Ky vendim  hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal, si dhe publikimit në gjuhë zyrtare në web faqen e Komunës  .  

Kryesuesi: Në bazë të Udhëzimit administrativ kërkohet që të themelohet një Panel përzgjedhës duhet ti ketë 5 anëtar, prej të cilëve 3 anëtar të kuvendit, 1 anëtar nga ekzekutivi i komunës dhe 1 anëtar nga shoqëria Civile . andaj kërkojmë që ti jepen 3 propozime nga kuvendi, z. Nik Hiseni, z. Ali Tafarshiku, dhe znj. Dafina Syla, ndërsa nga Shoqëria Civile është propozuar znj. Ilirjana Luzha , ndërsa nga Ekzekutivi znj. Lumnije Shllaku.
Meqenëse nuk ka diskutime, e qes në votim themelimin e panelit përzgjedhjes për themelimin e komitetit konsultativ për personat me aftësi të kufizuara.: Kush është për, kundër, abstenim. Nga anëtarët e pranishëm të Kuvendit të Komunës unanimisht u votua pro  . Pas votimit të bërë Kuvendi e miratoi këtë :
V E N D I M
Për  Formimi i Panelit përzgjedhës

1. Themelohet Paneli përzgjedhës për zhvillimin procedurave për zgjedhjen e anëtarëve të Komitetit Konsultativ për Personat me Aftësi të Kufizuara në Komunën e Gjakovës me këtë përbërje : 

1. z. Nik Hiseni, anëtar i Kuvendit 

2. znj. Dafina Syla, anëtare e Kuvendit

3. z. Ali Tafarshiku , anëtar i Kuvendit

4. znj. Lumnie Shllaku, Zyrtare  për Barazi Gjinore 

5.znj. Iliriana Luzha , përfaqësuese e shoqërisë Civile 

2. Paneli përzgjedhës i caktuar në pikën e parë të këtij vendimi ka për detyrë që pas përfundimit të proceduarave të parapara në Udhëzimit Administrativ (MAPL) Nr. 01/2016, për Procedurën e Themelimit, Organizimit dhe Kompetencat e Komiteteve Konsultative në Komuna, ti propozoj Kuvendit të Komunës Listën me emrat e Komitetit Konsultativ për Personat me Aftësi të Kufizuara.
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

6. Pika e gjashtë  e rendit të ditës: Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.011/01-3292 i datës 31.01.2019 për shfuqizimin e P.RR.U. “ Sadik Stavileci dhe UÇK”
Kryesuesi: Për këtë pikë të rendit të ditës e kemi Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.011/01-3292 i datës 31.01.2019 për shfuqizimin e P.RR.U. “ Sadik Stavileci dhe UÇK”
Kryesuesi: E hapi diskutimin për këtë pikë. 
z. Edmond Dushi: Krejt çka kemi në këto dokumente është rekomandimi që e ka dërgu ministria që tregon se vendimi i kuvendit është në kundërshtim me nenet e cekura të ligjit për Planifikim Hapësinor, dhe thotë se bazuar në të dhënat e lartcekura kërkohet që të harmonizohet me dispozitat e legjislacionit në fuqi . 

z. Bekim Ermeni: Unë kamë qenë më i zëshmi këtu kur janë miratuar këto vendime dhe kamë thënë se janë në kundërshtim me ligjet në fuqi dhe kam për obligim moral që sot këtu të ju them qytetarëve se disa gjëra që ne po i themi këtu janë për të mirën e qeverisjes. Unë kamë qenë i sigurte se është në kundërmim me ligjin dhe kamë kërkuar mos të miratohet ky vendim dhe tani është kthyer nga ministria dhe ne vetëm i kemi humbur 4 muaj kohë dhe as një gjë nuk kemi fituar .

Kryesuesi: Njëra nga vërejtjet ka qene se DUMM nuk ka raportuar se ky  plan rregullues nuk po funksionon  dhe ne jemi munduar që të bëjmë një zgjedhje që të funksionoj ky plan dhe e ka kthyer ministria dhe komuna asgjë nuk ka humbur nga ky vendim hiq as gjë .
Kryetari: Komuna ka për obligim ligjor që kur të kërkoj ministria të rishqyrtojmë aktet e Kuvendit , edhe pse në shumë raste ne kemi të drejtë por na kërkohet një gjë e tillë e kjo do të vërehet kur të vije vendimi i dytë kur kuvendi e ka marrë nj vendim me e dhënë një pronë prej 32 ari në shfrytëzim  dhe është kthyer pozitive dhe më vonë komuna e ndryshon atë vendim nga 32 ari në 22 ari dhe është i njëjti vendim dhe ministria na kthen të pa ligjshëm kjo na ka ndodh me ministritë tona , andaj edhe për këtë vendim po ju them  se është legjitim sepse e kemi një plan që nuk po funksionon . 
z. Agon Batusha; Ne e kemi kundërshtuar këtë vendim dhe kemi dhënë argumente sepse nuk është zbutur plani urbanistik dhe askush nuk po mban përgjegjësi ne kemi qenë kundër dhe vazhdojmë të jemi kundër .
Kryetari: Nga 19 dhjetori i vitit 2017 as një ndërtim pa leje nuk ka ndodhur në këtë zonë bile as një ndërtim dhe nuk do të ndodhë sepse me atë plan rregullues askush nuk do të investoj në ketë pjesë dhe do të mbetet qendra e qytetit me këtë gjendje çfarë është dhe për mendimin tim  ministria ka gabuar por kjo është situata .
znj. Diana Qarkaxhia: Këto vendime janë marrë në muajin Mars dhe tani jemi me vonës në rishqyrtimin e këtyre vendimeve , dhe meqenëse jemi këtu a ka diçka rreth kullës së Sylejman Vokshit  
Kryesuesi: Jemi me kohë dhe brenda afateve ligjore ndërsa për atë kërkesën tjetër nuk është pik tani mund të kërkoni në të ndryshme, meqenëse se nuk ka diskutime të tjera e qes në votim : Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.011/01-3292 i datës 31.01.2019 për shfuqizimin e P.RR.U.“Sadik Stavileci’ dhe UÇK., Kush është për, kundër, abstenim. Nga anëtarët e pranishëm të Kuvendit të Komunës u votua pro 29 pro, 0 kundër, 1 abstenim . Pas votimit të bërë Kuvendi e miratoi këtë :
Pas votimit të bërë Kuvendi e miratoi këtë :
V E N D I M

Për

 revokimin e Vendimit të Kuvendit të Komunës 01 nr.011/01-3292/2019 i datës 04.03.2019 .

1.  Revokohet Vendimi 01nr.011/01-3292/2019 i datës 04.03.2019 për shfuqizimin e P.RR.U. “ Sadik Stavileci dhe UÇK”
2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
7. Pika e shtatë e rendit të ditës : Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.463/01-3303 i datës 04.12.2019 për ndryshimin e  vendimit për dhënien në shfrytëzim të Pronës Komunale

Kryesuesi: Për këtë pikë të rendit të ditës i kemi Shqyrtimi i rekomandimit të MAPL-së lidhur me rishqyrtimin e Vendimit 01 nr.463/01-3303 i datës 04.12.2019 për ndryshimin e  vendimit për dhënien në shfrytëzim të Pronës Komunale, edhe kjo ka të bëj me arsyen që e bëri edhe kryetari që Kuvendi ka marrë vendim që KRU Gjakovës ti jep në shfrytëzim Pronën Komunale me sipërfaqe prej 32 ari ndërsa nga ministria është kthyer se është në rregull ndërsa pastaj Kuvendi e ka nxjerr vendimin për zvogëlimin e sipërfaqes që e kemi dhënë në shfrytëzim nga 32 në 22 ari dhe ministria këtë vendim e ka kthyer të pa ligjshëm .
Kryetari:  Ky vendim është marrë  kur ka qene ligji i vjetër në fuqi dhe nuk ka të bëjë me ligjin e ri, ne e kemi kursyer edhe veten edhe ministrinë  mos me shkua në  gjykatë dhe nuk kemi zgjidhje tjetër pos që ta revokojmë këtë vendim dhe të mbetet në fuqi vendimi parë që sipërfaqja që është dhënë në shfrytëzim të jetë 32 ar. 
z. Ali Tafarshiku: Në shkresën e ministrisë thotë se nuk ka pasur kërkesë nga niveli qendror andaj këtu është mirë që të vije një kërkesë nga KRU Gjakova dhe të vazhdojmë me procedurën nga fillimi .
Kryetari: E njëjta kërkesë ka shkuar i njëjti vendim është nxjerrë në të dy rastet dhe asnjë gjë nuk ka ndryshuar vetëm që është ndryshuar sipërfaqja dhe për të njëjtin vendim është kthyer përgjigjeje e ndryshme .

Kryesuesi: Për ketë raste janë referuar se nuk ekziston kërkesë nga MZHE. 
Kryesuesi: Meqenëse nuk ka diskutime, e qes në votim Shqyrtimi i rekomandimit të MAPL-së lidhur me vendimin rishqyrtimin e Vendimit 01 nr.463/01-3303 i datës 04.12.2019 për ndryshimin e  vendimit për dhënien në shfrytëzim të Pronës Komunale, Nga anëtarët e pranishëm të Kuvendit të Komunës u votua pro 29 pro, 0 kundër, 3 abstenim . Pas votimit të bërë Kuvendi e miratoi këtë :Pas votimit të bërë Kuvendi e miratoi këtë :
V E N D I M

Për revokimin e Vendimit të Kuvendit të Komunës 01 nr.463/01-33031 i datës 04.12.2018
1.  Revokohet Vendimi 01 nr.463/01-33031 i datës 04.12.2018 për ndryshimin e  vendimit për dhënien në shfrytëzim të Pronës Komunale  .

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
8.Pika e Tetë e rendit të ditës : Të Ndryshme

Kryesuesi:  E hapi diskutimin për këtë pikë të rendit të ditës a ka dikush ndonjë diskutim sa i përket kësaj pike .

znj. Miranda Lushaj: Unë e përkrahi themelimin e  komitetit konsultativ për personat me aftësi të kufizuar por termi persona me aftësi të kufizuara mendoj se nuk është adekuat dhe çdo emërtim tjetër për pos termit persona me nevoja të veçanta ka dal të jetë diskriminues dhe propozoj që të ndryshohet .
z. Edmond Dushi: Shpresoj se në mbledhjen e radhës renditja e pikave të rendit të ditës të na vije ashtu siç janë të parapara  në rregullore, dhe çështja tjetër është tek kufizimi i kohës të mos lejohet tejkalimi i kohës . Kamë një pyetje për kryetarin lidhur me KF Vllaznimi , çka është duke ndodhë më këtë klub , pyetja tjetër është për drejtorin e Inspektorati , prapa banesave të ashtuquajtura të oficereve me donacion të një organizate ndërkombëtare është ndërtuar një teren sportive dhe tani aty dikush e ka vendosur një pengesë dhe pengon aktivitete në atë teren si është gjendja aty , si dhe për Planin e Punës së Kuvendi për këtë muaj janë tri pika që është dashur të jenë pjesë e kësaj mbledhje .
Kryesuesi : Rishikim të buxhetit nuk do të ketë sepse nuk do të ketë as në nivelin qendror ndërsa për planin e punës së zyrës së Prokurimit munde të raportoj edhe në Korrik sepse mund të raportoj saktësisht për 6 mujorëshin e parë ndërtesa për Raportin e kryetarit në mbledhjen e KPF-së keni votuar vet që të shtyhet për mbledhjen e radhës. 
z. Zef Komani : Unë kamë një kritikë për Kryetarin se ka filluar të bashkëpunoj me një grup të vogël të njerëzve andaj kërkoj që të zgjeroj rrethin sepse e ka mjaft njerëz në Gjakovë që munden të kontribuojnë fjala është për rastin e fundit për shpalljen Qytetar Nderi  të Gjakovës, sepse ka pasur vërejtjeje fillimisht për numër sepse ka qenë shumë i madhe dhe degradohet aj titull, çështja e dytë ka qenë përzgjedhja e njerëzve sepse nuk është aty ish drejtoi i shkollës Mazllum Kpusak z. Muhamet Iljazi ku për katër vite radhazi ajo  shkollë ka qenë  më e mirë në ish federatën Jugosllave, si dhe ka qen dashur të jetë edhe  ish drejtori i televizionit të Prishtinës dhe themelues i ansamblit Shota z. Mustaf Halilaj, si dhe shumë figura të tjera që e meritojnë atë titull, andaj të rekomandoj që për vitin e ardhshëm të zgjeroni bashkëpunimin dhe ët jetë lista më kualitative . 
z. Ali Tafarshiku: Dua ti ngris disa çështje që janë të gjetura në raportin e Auditorit ku vetëm gjatë vitit 2018 janë të angazhuar mbi 90 punonjës me kontrata mbi vepër, si dhe dua të ju parapri rezultateve për dy konkurset e drejtorisë për Shëndetësi dhe mirëqenieje Sociale , me drejtorin e Qëndresë për Punë dhe Mirëqenieje Sociale, dhe me   konkursin që ende nuk është hapur për udhëheqësin e mirëqenies sociale që ende nuk është hapur por konkurrentëve ju thuhet mos konkurroni se është zgjedhur personi i cili është në kabinetin e kryetarit të komunës.
znj. Dijana Qarkaxhia: Sot i kemi dy anëtar të ri të Kuvendit dhe propozojmë që znj. Kaltrina Biblekaj ta zëvendësoj znj. Hana Zeka në KPF andaj kërkojmë që të hedhet  në votim ky propozim  

znj. Lirika Komani: Unë dua ti ngris disa shqetësime për drejtorinë e Inspektorati që kanë të bëjnë me pengesën tek sheshi Beqir Kastriati si dhe  tek rruga Marin Barlti tek parkingjet ka ndodhur një aksident,  dhe një pyetje për drejtorinë e Drejtorisë për Shërbime Publike meqenëse kemi dëgjuar në mendja lidhur me një skandal te stacionit për Qendrën transfer të mbeturinave për hir të opinionit kërkojmë sqarime nga ju . 
z. Haxhi Sejdiu: Lidhur me kërkesën që u bë nga znj. Diana Qarkaxhija unë kam një kërkesë tjetër, sepse meqenëse se znj Hana Zeka ka ardhur si pasoj që Ministri e ka kthyer vendimin për shkak të kotës gjinore dhe ajo tani ka dhënë dorëheqjeje kërkojmë që aj vend tani ti takoj AAK-së . 
Kryetari: KF Vllaznimi është OJQ dhe për momentin gjendja është siç ka qene nuk ka asnjë të re , dhe për pikat e rendi të ditës do të prezantohen në mbledhjet e radhsë , Tek përzgjedhja e kandidatëve për titullin qytetar Nderi , ne kemi bashkëpunuar me shumë akter të të gjitha lamijëve  të komunës së Gjakovës dhe unë kamë kërkuar që mos të kemi politikan dhe e dimë se nuk janë të gjithë të përfshirë por do të vazhdojmë edhe vitet tjera . Për çështjen e të punësuarve gjatë vitit 2018 nuk kemi pasur tender për mirëmbajtës dhe për sigurim dhe nuk ka qenë faji  i komunës dhe nuk kemi pasur mundësi me vazhdu pa mirëmbajtje dhe pa pastrim dhe i kemi vazhduar me kontrata të veçanta me të njëjtit persona që kanë qenë në kontratë të rregullt dhe në raportin e auditorit është shënuar se këto kontrata kanë qenë për sigurim dhe për pastrim. Për punësimet tjera  ka me pasur punësime dhe në administratën komunale ka pak punësime  sepse janë krejt 300 punëtor dhe mos tentoni  të etiketoni sepse kur të dëshironi i nxjerrim me emra për të gjitha qeveritë, dhe ju siguroj se në administratën time janë punësuar njerëz të të gjitha partive dhe nuk e kemi larguar as një gjë nuk ju ka ndodhur askujt prej se kemi ardhur ne dhe nuk ka ndodhur njëjtë në vitin 2013 kur ju keni ardhur ju Ali dhe nëse dëshironi me e shndërrua në temë e bëjmë sa të doni  .
z. Ali Tafarshiku: Për çështjen e punësimeve nuk po bëjë propagandë por si ka mundësi me u punësua dikush pa u hap konkursi, dhe askush nuk është larguar nga puna kryetari ka thënë se vetëm një dit do te merrem me  ish qeverisjen dhe nuk ka kaluar as një dit pa u  marrë me ish qeverisjen . 

z. Zef Komani: Për z. Aliun nuk ka nevojë njeriun me e largu por me presion i shkakton edhe dëmtime shëndetësore.

z. Bekim Jupa: Unë kërkoj edhe nga Alternativa edhe nga AAK-ja që nëse kanë fakte për shkelej në punësim të bëjë një mbledhje ku do të diskutojmë vetëm për punësime por kërkoj që mos të përzihemi në punët e komisioneve të pa varura profesionale , dhe mos të bëni linçime sepse nëse përmendeni emra ajo është linçim dhe të jeni të kujdesshëm dhe mos i dëmtoni askënd me këtë qasje . 

z. Edmond Dushi: Meqenëse u përmend se unë kamë qene i zgjedhur si anëtar i KPF-së dhe është kthyer nga ministria për shkak të kuotës gjinore propozoj që prapë të metët në ato kuota dhe të zgjidhet  znj. Valentina Alijaj. 
z. Muharrem Musa : Ky propozim është mirë të shtyhet për një mbledhje tjetër dhe mendoj se  duhet të diskutojmë shefat e grupeve sepse aj vend i përket AAK-së . Për sa i përket asaj që u tha nga z. Aliu ato janë shpifje sepse nuk ka asi gjera në këtë qeverisje ato kanë ndodhur në qeverisjen tuaj dhe  jo tani pra nuk do të merremi me ato që ju shpifni dhe disinformoni  ne do të vazhdojmë me drejtimin tonë dhe ju vazhdoni me tuajin. 
 z. Rrok Luli; Nëse anëtari ka qenë i Alternativës atëherë ai i takon alternativës dhe nëse jo atëherë i takon subjektit që është më i madhe në kuvend dhe ka më pak në KPF.
z. Agon Batusha: Kryesues kërkoj që ti tërhiqet vërejtja parafolësit sepse nuk  guxojnë me u përdor ato fjalë këtu, ne mundemi me debatua dhe mos me u pajtua por jo të ofendohemi , anëtarët e KPF-së janë 4 me 5 dhe pozita është në shumicë andaj propozojmë që të mbetet përbërja qysh ka qenë . 
z. Xhavit Alijaj: Në të gjitha mandatet ka Pozitë dhe Opozita dhe kur unë kamë qenë kryesuesi pikën e ndryshme e kemi pas hequr krejt për këtë shkak. 
znj. Florentina Gjergjaj: Ne e dimë kronologjinë e rrjedhës së themelimit ët KPF-së dhe nuk ka pasur konsensuse por ka ndodhur për shkak të kotës Gjinore dhe për shkak të dakordimit të pozitës , unë propozoj që gjatë javës të mbledhin shefat e grupeve dhe të jepet propozimi final. 

z. Bekim Jupa : Edh në mbledhjen  e mëngjesit me shefat e grupeve kamë kërkuar që pika e ndryshme të hiqet nga rendi i ditës sepse në pikën e dytë pyetje për ekzekutivin mund të shtrohen pyetjet e jo të shndërrohet në këtë mënyrë mbledhje. Për anëtarin e KPF-së të gjithë kanë të drejtë të propozojnë për anëtar ët Kuvendit dhe aj që merr më shumë vota zgjidhet anëtar i KPF-së por është mirë që të kemi konsensuse edhe ti takoj Alternatives meqenëse e ka pasur deri më tani .

z. Bekim Ermeni;  Qëndrimi i Lidhjes Demokratike të Kosovës është që të zëvendësohet znj. Hana Zeka me znj. Kaltrina Biblekaj që është nga e njëjti subjekt politik e nëse jo do të tërhiqem nga KPF-ja .
Kryesuesi: Meqenëse nuk kemi dakordim e qes në Votim që kjo pik të shtyhet për mbledhjen e radhës Kush është për , kundër , abstenim . 

Nga anëtarët e Kuvendit u votua kështu: 17 kundër, 13 për dhe 0 abstenim, Kjo kërkesë nuk kalon.

Kryesuesi: Meqenëse se nuk kaloj që kjo pikë ët shtyhet për mbledhjen e radhës ju ftoj që ti bëni  propozimet e juaja . 
znj. Diana Qarkaxhia : Propozojmë znj. Kaltrina Biblejkaj.

z. Haxhi Sejdiu: Aleanca për Ardhmërinë e Kosovës e Propozon znj. Teuta Pallaska Milla .
Kryesuesi: Meqenëse nuk ka propozime tjera, e qes në votim kush është që znj. Kaltrina Biblekaj të jetë anëtare e KPF-së , nga anëtarët e Kuvendit u votua kështu 18 vota për 

Kush është që znj. Teuta Pallaska Milla të jetë anëtare e KPF-s; nga anëtarët e kuvendit u votua kështu 13 vota për 

Kryesuesi: Konstatoj se znj. Kaltërina Biblekaj zgjidhet anëtare e re e KPF-së 

Pas votimit të bërë u miratua Ky :
V E N D I M 

1.Ndryshohet pika 1 e vendimit 01.nr.112/02-1380 të datës 23.01.2018 për Themelimin e  Komitetit për Politik dhe Financa ashtu që në vend të znj. Hana Zeka, anëtare e re e këtij Komiteti zgjidhet znj. Kaltrina Biblekaj .

2. Pjesa tjetër e vendimit 01.nr.112/02-1380 të datës 23.01.2018 për Themelimin e  Komitetit për Politik dhe Financa  mbetet në fuqi . 

3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

Kryesuesi: Meqenëse nuk ka diskutime tjera e shpalli të mbyllur këtë mbledhje dhe mirë u pafshim në takimet e radhës .
Mbledhja u  shpall e mbyllur  në ora 14:20 .
   Procesmbajtës                                                                                            Kryesuesi i Kuvendit
      ______________                                                                                          ________________

      Burim Bajrami                                                                                               z. Anton Shala

